
2025جولائی  3ايويننگ گو جری نيو ز بليٹن مو رخہ   

************************* 

 يوه آکا شوانی جموں ہے  عبيدلرحمان تے نصرت  تيں خبر سُنو۔ 
********************* 

HEADLINES 

۔ذراعت غا مرکزی وزير شيو راج سنگه چوہان نے کہيو ہے کہمرکزی سرکار  جموں کشمير ١
لکه افراد نانہہ مستقل  گهر فراہم کرے غی۔ 5غے اندر رہن آلا   

دناں توڑی  چلن آلی  شری امرناته  ياترا اج تيں شروع ہوگئی ہے عقيدت مند پہلگام  تے  38۔٢
 بال تال آلے رستے شری امرناته گپها ور حاضری دين جارہيا ہيں۔ 

لکه تيں متا عقيدت  منداں نے شری 42مانہہ جنوری تيں جون مہينہ توڑی تقريبا2025۔سال٣
 ماتا ويشنو ديوی گپها ور حاضری دتی ہے۔

۔جهانگڑ تہاڑو اج منايو جارہيو ہے اس موقعہ ور عثمان ميووريل  ويب سائيٹ غی شروعات ۴
 کی گئی ہے۔

۔جموں کشمير پوليس مانہہ کانسٹيبل  بنيا من تے اسحاق احمد نے امريکہ مانہہ منعقد ہونآلی  ۵
 عالمی پوليس تے فائر کهيڈاں مانہہ سونا غا تمغہ جيتا ہيں۔

********************* 

SHIVRAJ HOMES 

ذراعت غا مرکزی وزير  شيو راج سنگه  چوہان نے کہيو ہے کہ جموں کشمير غيا ندر اس 
لکه افرادغا اپنا مستقل مکان نہيں ہيں ان افراد نانہہ مرکزی سراجرغی اسکيم  5وقت تقريباً 

غے تحت اپنا ذاتی گهر دستياب کرايا جئيں گا سرينگر مانہہ ايک پريس کانفرنس نال خطاب 
غے دوران وزير  موصوف نے کہيوکہ وزير اعظم نريندر مودينے فيصلو  ليو ہے کہ جن افراد  

کول  اجيں  توڑی رہائش وستے  اپنو ذاتی  مکان نہيں ہے انُ  افراد نانہہ مستقل رہائش مہيا  
لکه بے  5کی جے غی وزير  موصوف نے مزيد کہيو کہ ہم نيايک سروے کرايو ہے  جس مانہہ 

تے اس بارے  مزيد جانچ پڑتال جاری ہے موصوف نے کہيو کہ   گهر افراد غا نام درج ہيں 
صيح جانچ تيں بعد ہمارا غريب بهائياں تے  بہناں نانہہ مستقل گهر دتا جئيں غا اس موقعہ ور 

 بولتا مانہہ وزير موصوف نے اس طرح کہيو۔ 
********************* 

AMARNATH YATRA 

دناں ور  مشتمل سالانہ  شری امرناته جی ياترا اج باقاعدی طورور شروع ہو گی ہے جہيڑو  38
رستاں ضلع اننت ناگ تيں پہلگام تے ضلع گاندربل تيں بالٹال تيں جاری ہے دوئے  رستاں  2کہ 

تيں ياترياں غی روانگی صؓح سويرے سخت  حفاظتی انتظامات غے تحت ہوئی۔مقدس گپها  
فُٹ غی بلندی ور واقع ہے قدرتی برف تيں بنن آلا شولنگ  12756جہڑی کہ ہماليہ تيں 

تيں متہ ياترياں نانہہ چندن واڑی 3000واسطے  مشہور ہے اج سويرے پہلگام گا رستہ  تيں  
تيں زياده عقيدت مند مقدس  9000غی جانب روانہ کيو گيو جد کہ بالٹال غا بنيادی کيمپ تيں 

 گپها در روانہ ہوا۔ 
******************** 

DIV COM YATRI NIWAS 

امرناته ياترا غا سلسلہ مانہ ه متی  تعداد مانہہ عقيدت مند جموں غا  بهگوتی  نگر بنيادی 
کيمپمانہہ پج رہيا ہيں  اس موقع ور صوبائی کمشنر راميش کمار ڈپٹی کمشنر جموں  سشن  



کمار ويشيا تے پوليس غا انسپکٹر  جنرل بيم سين ٹوٹی نے را ت گئی بنيادی  کيمپ گو دورو  
کيو تے ياترياں تيں ملاقات کی اس دوران انُہاں نے کيمپ مانہہ کی  گئی تيارياں غو جائيزو ليو  

تے تمام محکماں گا اعلی افسراں غے نال  ايک ميٹنگ کی افسراں نانہہ ہدايت دتی گئی کہ  
 ياترياں نانہہ کسی وی قسم  غی دقت نہ وے۔کجُه ياترياں نے اپنا تجربات وی سانجہ کيا۔ 

********************** 

SMVD 

جموں کشمير غا رياسی  ضلع مانہہ ترکوٹا پہاڑی  مانہہ قائم  شری ماتا ويشنو ديوی گپها ملک  
غو مرکز ہے  شرائين بورڈ غی طرفوں   تے بيرون ملک تيں کئی عقيدت  منداں غی عقيدت

لکه  42توڑی2025جون30تيں 2025جنوری 1جاری اعدادو شمار غے  مطابق
عقيدت منداں نے شری ماتا ويشنو ديوی گپها ور حاضری دتی ہے تے بهارت غے   28ہزار9

ہزار 26لکه9غا صرف جون مہينہ مانہہ 2025اندر  ياه   مزہبی جگہ کافی اہميت رکهے سال
عقيدت  منداں نے شری ماتا ويشنو ديوی  گپها ور حاضری دتی ہے اس دوران  ويشنو ديوی 
غا مقام ور عقيدت منداں وستے  دستياب سہولتاں ور خوشی گو اظہار کرتا مانہہ کجُه عقيدت 

 منداں نے اس طرح کہيو۔

*********************** 

SEARCH OP 

ضلع کشتواڑگا جنگلاں مانہہ چهپيا دہشت گردانگی تلاش خاطر اج  ضلع غا  مشکوک علاقاں   
غو گهيراؤ تے تلاشی  کاروائی  جاری ہے يوه  سلسلو گزشتہ شام  فوج تے دہشت گرداں 

بشکار ہويا ٹاکرا تيں  بعد شروع ہويو تے اس آپريشن مانہہ ڈرون تے سنائفر کتاں غو وی 
استعمال کيو جارہيو ہے فوج  تے دہشت گرداں بشکار ٹاکرا غو سلسلو اسُ ويلے شروع ہويو 

جد ضلع گا کوچل علاقہ مانہہ پوليس نے ايک خفيہ سو ملن ور فوج تے سی آر پی ايف نال مل  
 غے  تلاشی کاروائی شروع کی۔ 

********************* 

JHANGAR DAY 

جهانگر  بٹاليننے اج جهانگر تہارا نانہہ ناہت عقيدت تے عوامی  شراکت غے نال  مانيو يوه دن  
غی ہند پاک  1948برگيڈر محمد عثمان ايموی سی غی شہادت غ ياد مانہہ منايو جے جنہاں نے

جنگ غے دوران اپنی جان قربان کی انُہاں نانہہ نوشہره غو شير غو شير گا لقب تيں ياد کی  
وجے  جهانگر غی لرائی مانہہ انُ غی قياد ت نے جموں کشمير نانہہ دفاع مانہہ فيصلہ کنُ 

کردار ادا کيو تهو۔ برگيڈر عثمان تے ديگر شہدا نانہہ خراج عقيدت پيش کرن واسطے  عثمان  
انفينٹری برگيڈ غا کمانڈر تے بال سينک  80ميموريل ور پهولاں غی  چادر چاڑی گئی ياه تقريب 

غی موجودگی مانہہ منعقد ہوئی اس موقع ور عثمان ميومريل غی  ويب بسنت سنگه  
غو وی آغاز کيو گيو جہيڑو شہدا غی ياد مانہہ ايک  www.usmanmemorial.inسائيٹ

 جديد ڈيجيٹل  پليٹ فارم ہے۔

********************* 

WORLD POLICE GAMES 

کانسٹيبل  بيمنامينتے اسحاق احمد نے امريکہ مانہہ منعقد ہون  آلا عالمی پوليس تے آگ کهيڈ  
مقابلاں مانہہ سونا غا تمغہ حاصل کرغے  يو تی  وستے  فخريہ کام کيو ہے اس تيں پہلاں   

کهيڈ مقابلاں مانہہ کانسہ غو تمغو حاصل کيو تهو  2023بيمنامن نے آن انڈيا  پوليس رسلنگ 
مانہہ مزکوره کهيڈ مقابلہ مانہہ سونا غو تمغو حاصل کيو تهو جموں کشمير 2024تے سال

 پوليس غا کئی  اعلی افسراں نے دواں کهلاڑياں نانہہ دلی  مبارک باد پيش کی ہے۔



 

********************** 

KISHTWAR SARTHAL YATRA 

ضلع کشتواڑ  مانہہ شری اشتاڈاش بيوجو ماتا سرتهل  ديوی جی غی سالانہ  ياترا اجتيں شروع  
ہوئی ہے ياه ياترا سرکوٹ  غا  گوری  شنکر مندمانہ  ہون  تقريب تيں بعد شروع ہوئی جت 

عقيدت مندانن نے آہوتی تے پورن آہوتی  مانہہ شرکت کی گوری شنکر مندر تيں شروع ہون  
آلی ياه  چهڑی  مبارک ياترا چوگان ميدان تيں  گزر غے  شہيدی چوک ت بس اڈه آلے  رستے   

اگے بدهے غی اس ياترا مانہہ ہزاراں غی تعداد مانہہ مرد خواتين تے  بچہ شامل ہيں ايم ايل  
اے   کشتواڑ شگون پريہار نے اس موقعہ ور مارا نمائينده  کيلاش ناته نال گل کرتا واں اس  

  طرح کہيو۔

******************* 


